MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 74


It-Tlieta, 13 ta’ Ottubru, 2015

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:43p.m.

L‑Onor. Tonio Fenech ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Beppe Fenech Adami; l-Onor. Jason Azzopardi (sostitut); u l-Onor. Deborah Schembri (sostitut) kienu preżenti.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 71 li saret fit-8 ta’ Lulju 2015, ġew konfermati.  


SKRUTINJU DETTALJAT TAL-KUNTRATT LI SAR MA’ HENLEY AND  PARTNERS DWAR L-INDIVIDUAL INVESTOR PROGRAMME (KONT.).

Il-Kumitat beda jisma’ x-xhieda tas-Sur Anthony Cachia, Direttur Ġenerali fid-Dipartiment tal-Kuntratti.
 
Fis-6:55p.m. spiċċa jixhed is-Sur Cachia u beda jixhed is-Sur Kevin Mahoney, Segretarju Permanenti fil-Ministeru għall-Intern u Sigurtà Nazzjonali.

Iċ-Chairman talab li l-Kumitat jingħata kopja tad-dossier bid-dettalji tal-public concession. Il-Ministru Owen Bonnici qal li filwaqt li ma kien isib ebda problema li jsir dan, huwa xtaq li d-dokument ikun għall-konsum tal-Membri tal-Kumitat biss sabiex kemm jista’ jkun tiġi salvagwardjata s-sensitività tal-kuntratt. Iċ-Chairman qal li ma kienx jara li kien hemm xi ħaġa kunfidenzjali f’dan id-dokument u filwaqt li laqa’ t-talba tal-Ministru Bonnici, qal li kien se jagħti ċans lill-Ministru Bonnici sabiex sal-laqgħa li jmiss jieħu deċiżjoni dwar jekk id-dokument setax jiġi disclosed.  

Iċ-Chairman talab ukoll li sal-laqgħa li jmiss is-Sur Mahoney jgħaddi din l-informazzjoni lill-Kumitat:

· L-irwol tal-membri li ġew maħtura fuq il-kumitat ta’ evalwazzjoni;
· L-isem tal-persuna li kienet segretarju tar-review board u l-kariga li kellha fl-istess ħin li kienet segretarju tal-bord;
· In-numru ta’ laqgħat li kellu r-review board mal-kumpanija li għamlet l-oġġezzjoni u kemm kien hemm verbal u written submissions; u 
· Il-wording tal-email li kienet intbagħtet lilu mingħand, dak iż-żmien, Segretarju Parlamentari, Owen Bonnici, dwar il-ħatra tal-membri tal-evaluation committee u r-review board. 

Il-Ministru Bonnici talab lis-Sur Mahoney sabiex sal-laqgħa li jmiss tal-Kumitat jivverifika jekk l-avviż dwar l-expression of interest kienx deher ukoll fil-Gazzetta tal-Gvern. 

Fis-7:58p.m. spiċċa jixhed is-Sur Mahoney u beda jixhed is-Sur Alfred Camilleri,  Segretarju Permanenti fil-Ministeru għall-Finanzi.

Fit-8:09p.m. spiċċa jixhed is-Sur Camilleri u ċ-Chairman  aġġorna l-Kumitat għal data li kellha tkun komunikata aktar tard. 

